
Suliffissarsiortunut ikiorsiissutit pillugit Inatsisartut inatsisaannik allannguineq pillugu 

Inatsisartut inatsisaat. 

 

Suliffissarsiortut pillugit Inatsisartut inatsisaata allannguinissaq pillugu saqqummiussaq oqaaseqar-

figissavarput. 

Nunatsinni suliffissaaleqisut pitsaasumik saaffissaqarnissaat aammalu kiffartuulluarneqarnissaat 

pissusissamisoortutut oqaatigissavarput. 

Tassa suliffissaaleqisumut pisussaaffinngussaaq sapaatip akunneri tamaasa pisortat ingerlatsiviinut 

saafiginnittalissasut. Aammalu piginnaasat suliffissarsiornermi immersukkanut ikkunneqartassap-

put.  

Tassa ajunngivippoq pisussaaffiliinissat suliffissarsiortunut ajunngilluinnarpoq tapersigassaallunilu. 

Tassami inuiaqatigiit suliffissaarunnersiutit akilersortarpaat taamaammat tunniutiinnarnagit pisus-

saaffilinissaq pissusissamisoorput. 

Oqaatigineqarpoq suliffissarsiortoq tamatigut sapaat akunerini aallartittuni suliffissarsiortutut nalu-

naarsugaanissaminnut. Tassanilu piumasarineqarpoq tamatigut illoqarfimmi Majoriaq aqqutigalugu 

suliffissarsiornerit nalunaarsorneqalissasut suliffissarsiortup pisinnaasai saqqummiullugit. 

Aammalu suliffissarsiortoq pisussaaffeqalissaaq atorfinnik inuttaqanngitsunik aamma suliffissat 

saqqummiunneqartartut misissortarnissaanut. 

Ilanngullugu qanoq aaqqiisoqassanersoq paaserusussavarput Illoqarfinni Majoariaqanngitsuni aam-

malu nunaqarfinni sumut saaffiginnittassappat sapaatip akunneri tamaasa saaffiginnittalissappata. 

Uanilu apeqqutigisarput akineqarnissaa kissaatigaarput. 

Ilanngullugu uparuarniarparput suliffissarsiornermi ikiorsiissutinik pisartagaqartoq suliffissarsiortu-

tunngooq sulinngiffeqartutut nalunaarsoortissasoq piumasarineqarpoq. Tassami sulinngiffeqarneq 

tassavoq qasuersaarluni ukioq naallugu sulisimagaanni imaluunnit napparsimagaanni 

sulinngiffeqartoqartarpoq. 

Taamaattumik piumasarissavarput oqaaseq sulinngiffeqarneq atorunnaarlugu oqaasertaa allanngor-

tinneqassasoq sulissarfissarsiortutut nalunaarsuinermi oqaasertanngortinneqassasoq. 

Taamatut oqaaseqarluta ataatsimiititaliami suliarineqarnissaa innersuussutigaarput. 


